
				এই পাতাটির মুদ্রণ সংশোধন করা প্রয়োজন। 
রামনাদ অভিনন্দনের উত্তর 'Sస
গৃহের নিকটবর্তী অফুরন্ত নিৰ্বরের নির্মল জল পান করিতে আহত হইয়া থাকে, যদি আমাদের স্বদেশবাসীকে কিঞ্চিৎ পরিমাণে কর্মপরায়ণ করিবার জন্য, রাজনীতিক উন্নতি, সমাজসংস্কার বা কুবেরের ঐশ্বর্য থাকা সত্ত্বেও ধর্মই যে ভারতের প্রাণ, ধৰ্ম লুপ্ত হইলে যে ভারতও মরিয়া যাইবে, ইহা বুঝাইবার জন্য যদি কিছু করা হইয়া থাকে, হে রামনাদাধিপ, ভারত অথবা ভারতেতর দেশে আমা দ্বারা’রুত কার্যের জন্য প্রশংসার ভাগী আপনি। কারণ, আপনিই আমার মাথায় প্রথম এই ভাব প্রবেশ করাইয়া দেন এবং আপনিই পুনঃ পুন: আমাকে—কার্যের জন্য উত্তেজিত করেন। আপনি যেন অন্তদৃষ্টিবলে ভবিষ্যং জানিতে পারিয়া আমাকে বরাবর সাহায্য করিয়া আসিয়াছেন, কখনই আমাকে উৎসাহ দিতে বিরত হন নাই । অতএব আপনি যে আমার সফলতায় প্রথম আনন্দ প্রকাশ করিতেছেন এবং আমি যে ভারতে আসিয়া প্রথম আপনার রাজ্যে নামিলাম, ইহা ঠিকই হইয়াছে । -
হে ভদ্রমহোদয়গণ, আপনাদের রাজা পুর্বেই বলিয়াছেন—আমাদিগকে বড় বড় কাজ করিতে হইবে, অদ্ভুত শক্তির বিকাশ দেখাইতে হইবে, অপর জাতিকে অনেক বিযয় শিথাইতে হইবে। দর্শন ধর্ম বা নীতিবিজ্ঞানই বলুন অথবা মধুরতা কোমলত বা মানবজাতির প্রতি অকপট প্রতিরূপ সদগুণরাজিই বলুন, আমাদের মাতৃভূমি এ-সব কিছুরই প্রস্থতি । এখনও ভারতে এইগুলি বিদ্যমান আছে আর পৃথিবীর সম্বন্ধে যতটুকু অভিজ্ঞতা লাভ করিয়াছি, তাহাতে আমি এখন দৃঢ়ভাবে সাহসের সহিত বলিতে পারি, এখনও ভারত এই-সকল বিষয়ে পৃথিবীর অন্যান্য জাতি অপেক্ষ শ্রেষ্ঠ। এই আশ্চর্য ব্যাপারটি লক্ষ্য করিয়া দেখুন । গত চার-পাঁচ বৎসর ধরিয়া পৃথিবীতে অনেক গুরুতর রাজনীতিক পরিবর্তন ঘটিতেছে। পাশ্চাত্যদেশের সর্বত্রই বড় বড় সম্প্রদায় উঠিয়া বিভিন্ন দেশের প্রচলিত নিয়মপদ্ধতিগুলিকে একেবারে বিপর্যন্ত করিবার চেষ্টায় কর্তক পরিমাণে কৃতকার্য হইতেছে । আমাদের দেশের লোককে জিজ্ঞাসা করুন, তাহার এ-সকলের কথা কিছু শুনিয়াছে কি না । তাহারা কিছুই শুনে নাই । কিন্তু চিকাগোয় ধর্মমহাসভা বসিয়াছিল, ভারত হইতে,সেই মহাসভায় একজন সন্ন্যাসী প্রেরিত হইয়া সাদরে গৃহীত হইয়াছিলেন এবং সেই অবধি পাশ্চাত্যদেশে কার্য করিতেছিলেন -এখানকার অতি দরিদ্র ভিক্ষুকও তাহ জানে। লোকে বলিয়া থাকে, আমাদের দেশের সাধারণ লোক বড় স্থূলবুদ্ধি, তাহারা দুনিয়ার

